
  
  

गोलकीपर श्रेया हुड्डा का एशियन गेम्स की फुटबॉल टीम में चयन 

चर्चा में क्यों?
14 सितंबर, 2023 को मीडिया से मिली जानकारी के अनुसार हरियाणा के सोनीपत ज़िले की रहने वाली श्रेया हुड्डा का चयन चीन के हांगझोऊ में 23
सितंबर से 8 अक्तूबर तक होने वाले एशियन गेम्स के लिये भारतीय महिला फुटबॉल टीम में हुआ है।

प्रमुख बिंदु
मूलरूप से श्रेया हुड्डा के परिवार का संबंध राज्य के रोहतक ज़िले के गाँव आसन से है।
विदित है कि श्रेया ने 11 साल पहले अभ्यास शुरू किया था। वह वर्ष 2022 में भारतीय टीम का हिस्सा बनी थीं।
ज्ञातव्य है कि श्रेया हुड्डा ने फुटबॉल प्रशिक्षक अनिल ढुल के सानिध्य में वर्ष 2012 से खेलना शुरू किया था।
श्रेया ने अंडर-14 व अंडर-16 टीम में देश के लिये खेलने के अलावा तीन बार स्कूल नेशनल में प्रदेश का प्रतिनिधित्व करते हुए तीन स्वर्ण व दो रजत
पदक दिलाए।
उल्लेखनीय है कि खेलो इंडिया यूथ गेम्स में भी वह टीम को स्वर्ण पदक दिला चुकी हैं। उन्होंने एएफसी महिला क्लब चैंपियनशिप जीतने वाली भारतीय
टीम में रहने के अलावा इसी वर्ष मार्च में अम्मान के पैट्रा स्टेडियम में जॉर्डन के खिलाफ गोल रहित ड्रॉ खेला था।
जुलाई, 2023 में उन्हें अक्तूबर में खेले जाने वाले एएफसी ओलंपिक क्वालिफायर राउंड 2 के लिये 34 सदस्यीय भारतीय टीम में नामित किया गया।
अब उनका चयन एशियन गेम्स की टीम में हुआ है।
श्रेया का चयन इसी वर्ष खेल विभाग में जूनियर प्रशिक्षक के पद पर हुआ है। उनकी नियुक्ति सोनीपत में ही है।

